
Idhi’rri gi libruga niidhiarraga muyi

jataduindhiaga, jutidami ga éjaimi ain
nioki 6damikidi.

Idhi libru gi bapaidhi xi xooma ga maati
niidhiana aapi dani éjaga aapi jiigi gi
niokikidi, ga jatdgia aapi biixi ixtumaaxi
dagai go djixikami, maatia aapi ijad ddami
ixanxi tami libruana darrdka. Tigia aapi
’chidhiarra nioki, yatagi nioki, idhikidi
maati tigicho aapi mdyi naana maaxi, idhi
libru gi duuyi aapi gi bitarri tigichoka.

ixtumaaxi gi agidhi go libru.
Nini’rraka aani xi jojoidhiana aapi idhi
ojixikami.




Axikarrui nioki

Jimo Kiirhi ga dhibiyi jomo

kiiyirri, oidhiakami daaxi jomd

daikarra bai go Kiirhi daibana

daidhi go Kiirhi ga dgidhi aani

kildhigana jimia naaga kia ga

jixdhamuda, saidhi takuku kiidhirri

jutai kikiba daidhi go tatdkuku bhiithabi
bandmudi daidhi xa 7', daibusa daidhi dgidhi

tatdkuku naato bhiithabi gin bandmui.

Jatagidhi: Eusebio Nolazco Serrano



Jutddami ga 6jaimi gin fioki. Odamikidi

Kurrarradi go Gonzdlez

titi’baixi bhaibixtaama dan gooka ri’rhi arhi,
ga titi’bai go rona dani gi i’xithoixi. Xii jikiamokathada
kia daidhi jibdkokathada daidhi naayi mii gdyi bdki
itbhigi, baidhi iimirraitida jima lili okixi biakami
Jutddami jomo juumigi dani maako masada Jutiudami

Jotoma Bhi’ka a mi’ka Ranchumedhana duaidhidhamuda

daidhi go memériko a mi’ka Reirhiamaku joto saidhi
mi’ka duaidhidhana. Go lili okixi kaxi mai

pixthuiyi daidhi mo jugidha, ojégadi

siirhikidi soigi irht.

Jatagidhi: Eusebio Nolazco Serrano



Go mabidhi dani go didi'birhi

Oidhiatida joma jimidha jomd mabidhi dan jomo

Gi jimdpi daidhi jiji ga paxdrhimuda go didi’birhi
jimiithada jomd booyirri daidhi go mabidhi go jimi’rri, ga
mabidhi dgidhi go didi’birhi tii juga kiiga gii go rirhi g’irhi
—bhua xo kaajaxogoba— bhai Aidhi bhodiri
buusakadai jomo kiirhi mumuabikidami
suimarhi, banigi go baanongato daidhi kdéxi
musai tirronaimi mumuijidhiaixi go kiikiixi go didi’birhi dani
go mabidhi kuuga boopoi daidhi go g’irhi chodhantuigi
jimija Jimddi go kiirhi mumuabikidami.

Jatagidhi: Antonio Garcia Molina
Jumpadhaini: Eusebio Nolazco Serrano



Babiki iibhidharrakami

Mi’ka Baburhiana ddkatida jimd babiki gi’ldukami kamo
joinidanbadana go bdsoi go babikiana, gi'du saiyi jimé jimidha
iimirraitida gin dada arhidhukatadai daidhi nuukadatadai
tataixorhiga, saidhi toodiaondu ji’'mi jimdé gi’dukami tuurru

jimi ’gai daidhi ga kuajimi bdsoi kuajimi bdsoi kamo
xighiamaaxi go bdsoi mos tiidogi go tuurru kaxi baamioma baa
daidhi kaxi mo duupimi i’gai go tuurru buusai irhidhi abhaidhirri
baamioma bapainisorra i’gai baamioma tuukabiaku ji’mi
taatarradi kidd, kidd joini go tuurru baamioma tuuka

jimi daidhi jétoma Jii gin dada daidhi dgidhi soigakami

go tuurru, dhibia soigakami go bhi’kathai jimo tirromidhi,
daichurhi daidhi dgadian gia daidhi bapainxorra, bapainxorra
muidhukatai daidhi go tuurru baami tuuka jimi daidhi kdxi
siirhikidi tuuka jimi suakai tuurru, gi'girri suakai baamioma

joini ’gai baamioma tuuka jimi, jimi tukabiako jimi

tuukugadi kaxi mus kdxi maédi kiidhigana ddja daidhi



Niidhiarragai muyi fioki 6jixikami

joini moédi dhi suakai, suakai, suakai gin dada niidhixi
no bia go tirromidhi, gin dada mii basonadirri kiikia

daidhi niidhi musa kaxi modi maaxi, suakai i chikidi
kaxi mo tuuka duiyi madi, agadi kiidhigana guka

kia kidd, kidd mo tuuka duiyi daidhi gookiirri

go tirrémidhi gamo baakimi gamo tuuka duiyji,

soigi duiyi go tuurru gamo bdbi irrana, soigi irhi

gin dada daidhi mo daibuna Jii.

Jatagidhi: Eusebio Nolazco Serrano




Ydtagi jatdgi

Oidhiatida jomd jimidha jomd mabidhi saidhiri gi’ kaigithada
daidhi jétosa aagaichada jomd nioki ji’'mi oidhdgirri mikdxi
xdko oobhakatida Ji’'mi kaigi daidhi go mabidhi duuyi jomé
jimpadharra jimddi biixi go kiikiixi oidhigana oobhakami
upuaduka go kuarhi, tooxi, tukdrrai, suimarhi, arhiburhi, tékobi
nuuyi, uupai, bhobhdkoxi, tutupa, toténi dani biixi kiikiixi

ey

nami’kami nioki go kaigi xanxi oobha ami’ka Mikaxi oidhigana



tigitho aani xi jimia jomo jotoxikami. Pojaidha go tooxi aani
ipdmi dhibia ogo.
Pojaidha go tukarri chooo go suimarhi chooo go suimarhi
chooo, xiya oidhdga mumuabikidami xibhd yaarrantada ogé.
Pojaidha go tokobi, kigddu xi jimia bdkagi chooo pojaidha
go nuuyi maichaba titkabi nini’yi go bdkagi.

eees

jimapidha ati’mi muyi tumixi daidhi gi’pi bhiithutuda.

N7’yapa muyi masdda daidhi go muurhi mai didi’baithada
ipdmi daidhi ipdmi gimu jimdpi daidhi biixi kiikiixi pojaidha go
saagidhi bdsoi maatikatada kdxi gii gitkaxi daidhi pojaidha xi
apumui musi gin parrinida maichana jimia niaga aani.

Jatagidhi: Eusebio Nolazco Serrano



Go gii kaydxi

Oidhiatida jomd g’irhi, saidhi nuukada jomo siento

bhaabhadhi daidhi go gi’rhi mai pirhidhi, dgidhi saidhi maithirri
’gai sosoigadi go xixibatu, sosoigadi jomo Kiirhi saidhi tébhi
’gai saidhi nuukadana.

Go gi’rhi siirhikidi duadhimukathadai go Kiirhi gi'dukatadai.
Go kayuxi agidhi, xi maithi gin gagdrhidha aapi jomd xibdtu gi
boopoidha aani par chi’ki, go girhi baami duaidhimu kuu mii
saadaja go xixibatu daidhi go kayuxi j6toma dyi daidhi soobhi
daidhi jom¢ tijébhana kuu jimadi kuu go girhi, kuuparrana
ddrrai gigirri jojodai saidhi mai buusaina go girhi tomarhi
go xixibatu aidhi xudhuu kdéxi koosojada go girhi sonuana
go xixibatu. Go kayuxi mua gooka xixibatu daidhi jomd gii
jayirri jidoi xiadhiku kabuimu xooma ga juu xibdtu tuukugadi.



jodai daama xixibatu jojogidhi daidhi daayi aidhi xi go kayuxi
go tootoajami dani go bipigikami aidhi xudhuu buba go
pipintugami go girhi saagidhi buusai iinitugixi jomad pintugami
jogi aidhi xi go kayuxi tii kaxi mikdxi miraithada go girhi kayuxi
kdxi maix ixtui aimuda go girhi.

Jatagidhi: Maria Soledad Bustillos Pena
Jumpadhaini: Eusebio Nolazco Serrano



Kaiiirru sosoigadi Rodrigo

Go kirhiodami Rodrigo gi bidhi jé& kaniirru bixkirri kukidpa
’gai jomo Tijuana buudhirri ddja go gidhi xanxi Tiigidhi

go gidhi xiinugami go kiirhi biixi jurdnuko iimirraini daidhi
kukUpa gi sosoiga kaniirru bai poduka mai ji’ki jiimina. Jomo
tasa jikiamoko ji’karhidhi daidhi kaxi mai jiipukatada taama

irhi daidhi Jii agidhamuda joonigadi. Aidhi
amidhirri go Kiirhi kokosi miadi ixaku
kukupa go kaniirru.

Jatagidhi: Francisco Arroyos Rodriguez
Jumpadhaini: Eusebio Nolazco Serrano




Niidhiarragai muyi fioki 6jixikami

San Piidhurru

Kaithi go 6dami mi’ka Nabdégandirri oidhiami saidhi kdxi
dyi muyi juumigi xi oidhdkatadai jomé Kiirhi tiigidhikami
Xiidhurro siirhikidi xdma oobhakatida Jimdadi maamarradi,
go ’xi. Xudhu go Piidhurru mai mamakaini siirhikidi
soimaaxikaml bapanigidhaifi jun. Siirhi lili maamarradi
Sosoporrami. Daidhi Aidhi amidhirri biixi juumigi ga
mamaddaini daidhi a mi’ka kaika jumigikidi muyi kuada
yoobai; juunui, bhaabi, xixarro, aabaxi dani bopdsorhi
Aidhi amidhirri biixi go 6dami ga baiyi go bagimi
bhaibixtaama dan taama go maayo masddirri bai
poduka kigana ga ’xi.

Jatagidhi: Francisco Arroyos Rodriguez
Jumpadhaini: Eusebio Nolazco Serrano



Xudhuu jutddami kikiba go oidhigi

Jatagii go 6dami xi tukamirri go oidhigi xi yarriichada Siirhi

go Dhiuxi dani go Dhiaborra daidhi ki tigitho ga jatagii daidhi
jomd daayi go dibi’rrai daidhi go ji’mi dai go jojédai, poduka
kiiga kabdgi go oidhigi.

Igai gookadukatai mai upua maaxikami tigichokana, jomé
poirhidhini soi taatatudamuda go 6dami daidhi go ji'mi
soikidami go 6dami. Daidhi iipi ga jatagii daidhi boopua &
biixi xikorhi go oidhigi daidhi ixanxi maithiaga soikidami aaga
go 6dami daidhi xanxi jikigua go Miirhidhiaga a mi’ka tukdpi
oobhaja aagaichada. Go Dhiaborra siirhikidi kabdmii mii daidhi
jotoma iibhimu daidhiaayi xibdtu, baakaxi takd Kilhdhiaga.
Daidhi go dhiosai kiduka miraithada i’gai pirhidhithi xi ga maithi
dhi poduka ga maithia go dhiosai go milhdhagai

Daidhi go Dhiaborra mai jupai go kiikiixi
ukasadi daidhi pudu bii.

Jatagidh: Eusebio Nolazco Serrano



Niidhiarragai muyi fioki 6jixikami

Go gidhi bhagai kiakirri

Jatdagaini go édami kikirhiodhami xi ami Baburhiana oobhaga
jimé Jédai ipiamaaxkami go bhdgai jimd gidhana, aidhi kirri
poirhidhini ogébai xi go jodai biakatadai go jodai

buamakami daidhi gin jimdpi ogd bai chi’ki

atibi’rhi daidhi jiji ga taapanamuda

go jodai daidhi tii xi bii mai biakatadai go

jodai buamakami daidhi poduka

go jodai kdxi mai ddja ami “go gidhi

bhdgai kiakirri”, poduka

tiigidhikami bii ogd.

Jatagidhi: Dolores Herrera Navarrete
Jumpadhaini: Eusebio Nolazco Serrano




Jutddami ga 6jaimi gin fioki. Odamikidi

A Go xiborhiki preesana
“ “jimpaidhiarra ami ddna” tdbhui ddja go presa
" ‘ Babdurhiandirri gi’ldu ogé pali’pi xaako gi baigai go
| \ -, suudagi xaakidikidhi gi toidha go ixikami Xi’kadi mai
S ) €’kagai go suudagi daidhi kaxi daibusa chi’ki juumigi
S daibusa jimo xiborhiki ami preesana jimoé kdyi bani
= i’gai gi’”dukami suudagi buixpaku bani i’gai dhi
—- toodiandukai duumdrhi bii go
| suudagi.

Jatagidhi: Mariana Rivas Valencia
Jumpadhaini: Eusebio Nolazco
Serrano

Kirhiodami Manirra dani go faina

Jim¢ jimidhagai kirhiodami Manirra ga duiyi jimé
faina bitdarri ixidhaga juunui i’gai baiyi mayi ddami
’gai biakatadai nabaithi, mua tatdkuku, ga duiyi
albondigas daidhi bhiiyi ogé ga isddami juunui.
Daidhi poduka biixi 6dami bagian taddaga daidhi
ga jatabuadami, ga yiiyini nabaithi, bixkatai
naayi, ga jatdgaini, asiini biixi go édami ami’
kugaidhiaja go faenana.

Jatagidhi: Mario Herrera Zuniga
.lumpadhaiﬁi: Eusebio Nolazco Serrano




Jutddami ga 6jaimi gin fioki. Odamikidi

Rhiokodami Katariifia

“Aguajeana” i’gai bia jimé bdki jukui i’rhipikami dani Taleeta
kidi iifapidhi tojakami lamina i’gai oobhaga jimddi sosoigadi,
tatakuku, gégoxi, mimixithu, i’gai biixi juumigi ga isaini juunui,
bhaabi chayote, tomate
kékorhi dhi Jiigi ga yoobaini
i’gai. Katoma bii mai
dhidhibidhini maamarradi
dani jujdrhidhi, daidhi
duudatai bapaidhini
go maamarradi
_ katudu modu ga
oidhdkatidai i’gai.
- Mai pirhidhini i’gai, Kaithini
xi xi’kadi mukia gdmudirri
biya bakidhirri daidhi poduka
i’gi oobhaga go rhiokodami.

Jatagidhi: Catalina Quinones
Carrillo

Jumpadhaini: Eusebio Nolazco
Serrano



Niidhiarragai muyi fioki 6jixikami

Go kadyi babikiana

Kaithini go ddami xi Baburhiana ddkatida jimé babiki xaako
oidhdkatidai jimo koyi gi'dukami daidhi kaithini go ddami
daamaidhirri dhi go 6dami xaakidi sosoigathi kiikiixi kdaxi
mai titi’gani ixdukatai duuna, karhioga kéxi mai biigimithida
sosoigadi xi go kdyi kuayithada, aidhi bixkatai gin jimpagi
go 6dami daidhi jiji jimadi maatikami, Kaxi tddu maaka i’'gai
duaidhigami 6dami tuidhadhi daidhi podika daibuna jimia go
koyi daidhi bhodirri daibusa chi’ki tasai dhi kaxi mai thiiputadai
go koyi.

Aidhi kirri go koyi daibuna Jii, kaithi go 6dami xi xibi ami
Mindrhiana oobhaga ’gai.

Jatagidhi: Dolores Herrera Navarrete
Jumpadhaini: Eusebio Nolazco Serrano




Jutddami ga 6jaimi gin fioki. Odamikidi

Kirhiodami Poorhitu dani go sirena

Niokidhi kirhiodami Poorhitu kaithi ’gai xi piduiyi, chi’ki juumigi
xi debusai ixtumaaxi ami’ xaako oidha i’gai.

Jimé jurdnuko jimiithada i’gai ami’ka akiana xaakidi miadi
ddja xaako oobhaga i’gai idhi akiana oidhdga jimdé suudagi
tuukabikami xaako ’gai bixkirri gi béitibaini aidhi kirri jurdnuko
jimiithada ’gai gi biétibaithada go akiana daidhi todiandukai

tuukabikami gidhirri gi gaxubaiti kuupadi tibi’ldukami biakat;,

ukasadi bétopa bhagidi dhi mai i’gai xi jomd sireenakatida i’gai
ooki kaxi tibi’pi kitkatida i’gai daibuna matiantadati go sirena

daidhi jétoma baa ami suudagiana tuukabikami daidhi kéxi mai
buusai. Kirhiodami kaithi xi kdxi mai tii i’gai dhi aidhi bhirri kaxi
mai gi béitibaini daama akiana duaidhimu i’gai pali’
pi xibi kaxi mai jojoidhi.

Jatagidhi: Hipdlito Herrera Navarrete
Jumpadhaini: Eusebio Nolazco Serrano



Ixdukatai daibusa go Marrilla

Kéxi tibi’pi piduiyi baidhi oidhiatida jomd ooki 6dami tiigidhikami
Marriya i’gai mai ji’gidhaithida go tuutuxibarhigami.

Jom¢ tasi’rri oidhiatida jomd jimpadharra daidhi go ooki soi
maaxi tuigami dgidhi go Marrilla, giimi gi taatana aani gi booja
daidhi mai pirhidhi go ooki bhaamu.

Ni’yapa go masada daidhi dyi aidhi xi go Marrilla marradta
aagaichada.

Gookiirri Jii gdmu gi’girri babhakiana daidhi tii jomd ooki

siirhikidi soithuigami tukdrrami bai ga taaniithada tumixi go
girhi urhixi chi’ki daidhi poduka sooyi Marriya ’gai di’di.

Jatagidhi: Sofia Nolazco
Jumpadhaini: Eusebio Nolazco Serrano




I'chidhiarra

Tojakami ipiamaaxi jimé paperhi
Bigikami maithirri yooxigai
Sisixidhaga dhi kékorhi maithirri ’gai.

(oupgppu 05)

Arhidhu aani

Kii thiodhi aani

In baki bhikati aani
Dama gin Upi

(1yinqojos 09)

Gi dgidhi aani daidhi aapi maithi ji’gidhai
mai bia aani ti’ni
daidhi bia aani taatamui.

(paapgnxob 05)

Go libru niidhiarragai |rr|]om'b ,,{ Q&.

- jataduindhiaga ixanxi gi Wh‘t%

. xi maatia aapi naana mowamli‘

bixpdadirri go ddami, ydtagi jatdgi
dani buabakami jatdgi, ’chidhiarra.
Tigithoidhiaxi xi aapi maati tigia
naana maaxi chumaaxi siirhi

Sdami o’oidhiagirri, blthulhdhlarr:odl

niijidhiaxi go ixtumaaxi dgai go libru.






